Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 19-Ի N 336-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	 1. ՀՀ աշխատանքի և սոցիալական հարցերի նախարարություն


	09.02.2021թ.

	
	N ՍՊ/21.1/2824-2021

	Առարկություններ և առաջարկություններ չկան։


	Ընդունվել է

	2. ՀՀ արդարադատության նախարարություն
	24.02.2021թ.

	
	N 27.3/4406-2021

	1.«Հայաստանի Հանրապետության կառավարության 2020 թվականի մարտի 19-ի N 336-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «Կառավարության 2020թ.» բառերն անհրաժեշտ է փոխարինել «Հայաստանի Հանրապետության կառավարության 2020 թվականի», իսկ  «ՀՀ» հապավումը՝ «Հայաստանի Հանրապետության» բառերով՝ նկատի ունենալով Հայաստանի Հանրապետության կառավարության 2020 թվականի մարտի 19-ի N 336-Լ որոշման վերնագիրը:
	Ընդունվել է

	2. Նախագծի 1-ին կետի 1-ին ենթակետում «առաջին պարբերությունում» բառերն անհրաժեշտ է փոխարինել «նախաբանում» բառով:
	Ընդունվել է

	3. Նախագծի 1-ին կետի 3-րդ, 7-րդ, 8-րդ, 10-րդ, 11-րդ և 14-րդ ենթակետերում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջները:
	Ընդունվել է

	4. Նախագծի 1-ին կետի ենթակետերի համարակալումը վերանայման կարիք ունի, մասնավորապես՝ 4-րդ և 5-րդ ենթակետերը կրկնվում են:
	Ընդունվել է

	5. Նախագծի 1-ին կետի առաջին 4-րդ, 5-րդ և 16-րդ ենթակետերը չեն բխում «Նորմատիվ իրավական ակտերի մասին» օրենքի 14-րդ հոդվածի պահանջներից, որոնց համաձայն իրավական ակտի կետերի համարների տեղափոխում չի թույլատրվում, իսկ հիշյալ հոդվածի 11-րդ մասի համաձայն՝ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով: 


	Ընդունվել է

	6. Նախագծի 1-ին կետի երկրորդ 4-րդ ենթակետում «մասի» բառն անհրաժեշտ է փոխարինել «ենթակետի» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները: Բացի այդ, Հայաստանի Հանրապետության կառավարության 2020 թվականի մարտի 19-ի N 336-Լ որոշման Հավելված 1-ի 9-րդ կետը ժա/ ենթակետ չունի:
	Ընդունվել է

	7. Նախագծի 1-ին կետի երկրորդ 5-րդ ենթակետում «մասում» բառն անհրաժեշտ է փոխարինել «ենթակետում» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
	Ընդունվել է

	8. Նախագծի 1-ին կետի 6-րդ ենթակետում «մասի ա. ենթակետում» բառերն անհրաժեշտ է փոխարինել «ենթակետի ա. պարբերությունում» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները: Բացի այդ, հիշյալ պարբերությունում «Հարկադիր վերադարձած,» բառեր չկան, այլ երկու տեղ կան «հարկադիր վերադարձած» բառեր, ուստի վերոհիշյալ ենթակետն անհրաժեշտ է խմբագրել և նշել, թե նախատեսվող լրացումը կոնկրետ որտեղ պետք է կատարվի:
	Ընդունվել է

	9. Նախագծի 1-ին կետի 7-րդ ենթակետը խմբագրման և հստակեցման կարիք ունի, մասնավորապես՝ պարզ չէ, թե կոնկրետ որտեղ է լրացվելու «ինչպես» բառը, թե այն փոխարինվելու է այլ բառով:
	Ընդունվել է


	10. Նախագծի 1-ին կետի 9-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով:
	Ընդունվել է

	11. Նախագծի 1-ին կետի 10-րդ ենթակետում «Հայաստանի Հանրապետության հարկադիր,» բառերն անհրաժեշտ է փոխարինել «Հայաստանի Հանրապետության հարկադիր» բառերով՝ նկատի ունենալով Հայաստանի Հանրապետության կառավարության 2020 թվականի մարտի 19-ի N 336-Լ որոշման Հավելված 1-ի 26-րդ կետը:
	Ընդունվել է

	12. Նախագծի 1-ին կետի 14-րդ ենթակետն անհրաժեշտ է խմբագրել, մասնավորապես՝ «վերևի հատվածում» բառերի փոխարեն նշել, թե կոնկրետ որտեղ է կատարվելու նախատեսվող լրացումը:
	Ընդունվել է

	13. Նախագծի 1-ին կետի 15-րդ ենթակետն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի պահանջները, մասնավորապես՝ «N1–ից  հանել  2-րդ  կետը» բառերն անհրաժեշտ է փոխարինել «N1–ի  2-րդ  կետն ուժը կորցրած ճանաչել» բառերով:
	Ընդունվել է

	14. Նախագծի 2-րդ կետից անհրաժեշտ է հանել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջները:
	Ընդունվել է

	3. ՀՀ կադաստրի կոմիտե
	 
	09.02.2021թ.

	
	
	N ՍՊ/21.1/2824-2021

	Առարկություններ և առաջարկություններ չկան։

	Ընդունվել է

	4. ՀՀ ֆինանսների նախարարություն


	
	09.02.2021թ.

	
	
	N ՍՊ/21.1/2824-2021

	1.Նախագծով նախատեսվում է առաջնային օժանդակություն ցուցաբերել հարկադիր, իսկ առանձին դեպքերում նաև կամավոր Հայաստան վերադարձող ՀՀ քաղաքացիներին՝ վերջիններիս տրամադրել իրենց կարիքներին համապատասխան ուղղորդման և խորհրդատվական ծառայություններ: Ծրագրի նախագիծը բաղկացած է երկու բաղադրիչից՝ տեղեկատվական աջակցության տրամադրում և կարիքներին համապատասխան ուղղորդում, ինչպես նաև կացարանով ապահովում։

Այդ կապակցությամբ նշվում է, որ Նախագծի ընդունումը կարող է հանգեցնել ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որի գնահատականը Նախագծում բացակայում է: Առաջարկվում է զերծ մնալ ընթացիկ ծախսերի գծով նոր պարտավորություններ առաջացնող նախագծերից և առաջնորդվել ՀՀ վարչապետի 26.01.2021թ. թիվ 02/16.10/1766-2021 հանձնարարականով:


	Ընդունվել է 

	5. ՀՀ առողջապահության նախարարությունում


	
	09.02.2021թ.

	
	
	N ՍՊ/21.1/2824-2021

	Առարկություններ և առաջարկություններ չկան։
	Ընդունվել է 

	6. ՀՀ սփյուռքի գործերի գլխավոր հանձնակատար
	09.02.2021թ.

	
	N ՍՊ/21.1/2824-2021

	Առարկություններ և առաջարկություններ չկան։
	Ընդունվել է

	7. ՀՀ կառավարություն
	12.04․2021

	
	ՍՊ/21.1/8851-2021

	1. Նախագծի 1-ին կետի 4-րդ ենթակետում «խոցելի» բառը փոխարինել «սոցիալական» բառով: Կարծում ենք, որ հաշմանդամություն ունենալը կամ բազմազավակ ընտանիք  լինելը խոցելի խմբերին դասվելու հիմք չի կարող համարվել:
	Չի ընդունվել։

 Քանի որ «խոցելի» բառը առավել բնորոշում է հաշմանդամություն ունեցող կամ բազմազավակ ընտանիք ունենալու հիմքերը։ 


	2. 1-ին կետի 4-րդ ենթակետով նախատեսվում է որոշման 5-րդ կետը շարադրել հետևյալ խմբագրությամբ՝   ծրագրի շրջանակներում երկրորդ բաղադրիչի համար աջակցություն  ստանալու հարցում կարող են դիմել կամավոր վերադարձած այն ՀՀ քաղաքացիները, ովքեր կբավարարեն 4-րդ կետում նշված պայմաններին և  կհամապատասխանեն հետևյալ խոցելի խմբերից առնվազն մեկին: Նման ձևակերպումը հակասում է Նախագծի  1-ին կետի 4-րդ ենթակետով առաջարկվող որոշման 6-րդ կետի ձևակերպմանը, համաձայն որի ծրագրի երկրորդ բաղադրիչի շահառու կարող են դառնալ առնվազն մեկ տարի արտերկրում բնակվելուց հետո ՀՀ հարկադիր վերադարձած այն քաղաքացիները...: 


	Չի ընդունվել։

 Նման ձևակերպումը չի հակասում որոշման հավելված 1-ի 2-րդ կետին, քանի որ առաջին բաղադրիչը վերաբերում է հավասարապես հարկադիր և կամավոր վերադարձող ՀՀ քաղաքացիներին (այսուհետ՝ վերադարձող ՀՀ քաղաքացիներ), իսկ երկրորդ բաղադրիչը՝ հիմնականում հարկադիր, իսկ առանձին դեպքերում`  նաև  կամավոր վերադարձած ՀՀ քաղաքացիներին»։



	3. 1-ին կետի 9-րդ ենթակետով նախատեսվում է որոշման 20-րդ կետը լրացնել նոր նախադասությամբ հետևյալ խմբագրությամբ. «Դրա անհնարինության դեպքում, նշված անձանց՝ ծրագրի չափանիշներին համապատասխանության դեպքում տրամադրվում է փոխհատուցում ժամանակավոր կացարան վարձակալելու նպատակով։ Ավելի նպատակահարմար է նախատեսել, որ նշված անձանց տրամադրվում է փոխհատուցում սույն կարգի 9-րդ կետի 2-րդ ենթակետի «ա» պարբերության համաձայն: 


	Ընդունվել է

	4. Նախագծում առկա են իրավական տեխնիկային վերաբերող մի շարք խնդիրներ, որոնք մատնանաշվել են իրավասու մարմնի կողմից (ամփոփաթերթում): Մասնավորապես, Արդարադատության նախարարության 5-րդ դիտարկումն ամփոփաթերթում նշվել է, որ ընդունվել է, սակայն փաստացի իրացված չէ:
	Ընդունվել է


